Na osnovu člana 29. Uredbe sa zakonskom snagom o ustanovama („Službeni list RBiH“, broj: 6/92, 8/93 i 13/94), člana 7. i člana 8. Zakona o ministarskim, vladinim i drugim imenovanjima F BiH (Službene novine F BiH“ broj 12/03, 34/03 i 65/13), člana 10. Zakona o bibliotečkoj djelatnosti Zeničko-dobojskog kantona (Službene novine ZE-DO kantona broj: 8/99), člana 28. Pravila Javne ustanove Gradska biblioteka Visoko (broj: 03-04-02/24 od 04.03.2024. godine), Odluke o o raspisivanju Javnog konkursa za izbor i imenovanje direktora broj: 03-06-01/26 od 25.03.2026. godine, te Saglasnosti Gradonačelnika Grada Visoko broj: 01/1-02-669/26 od 06.04.2026. godine, Upravni odbor JU Gradska biblioteka Visoko (u daljem tekstu Biblioteka) raspisuje:

JAVNI KONKURS
ZA IZBOR I IMENOVANJE DIREKTORA/ICE  JU GRADSKA BIBLIOTEKA VISOKO

I     PREDMET JAVNOG OGLASA / KONKURSA

Upravni odbor Javne ustanove Gradska biblioteka Visoko, Prijeko bb- Kulturni centar Altindag, 71300 Visoko, raspisuje Javni konkurs za izbor i imenovanje direktora/ice na period od 4 (četiri) godine.

II   OPIS RADNOG MJESTA

Direktor/ica – 1 izvršilac, 
Direktor/ica ima sljedeća ovlaštenja i dužnosti: 

a) Organizuje i rukovodi radom Biblioteke;

b) Zastupa i predstavlja Biblioteku pred trećim licima;

c) Izvršava odluke Upravnog odbora;

d) Predlaže Upravnom odboru mjere za efikasno i zakonito obavljanje djelatnosti te unapređenje rada;

e) Predlaže Upravnom odboru unutrašnju organizaciju i sistematizaciju radnih mjesta;

f) Odlučuje o potrebi prijema u radni odnos, u skladu sa sistematizacijom radnih mjesta, i raspisivanju javnog konkursa/oglasa, te imenuje Komisiju za izbor kandidata za prijem u radni odnos u skladu sa Uredbom o postupku prijema u radni odnos u javnom sektoru, a uz prethodno pribavljenu saglasnost Osnivača;

g) Odlučuje o pravima, obavezama i odgovornostima radnika iz radnog odnosa;

h) Naredbodavac je za izvršenje finansijskog plana;

i) Donosi godišnji plan i program rada i razvoja Biblioteke te poduzima mjere za njegovo provođenje;

j) Podnosi Upravnom odboru godišnji izvještaj radu i finansijskom poslovanju;

k) Kreira politiku rada Biblioteke;

l) Obavlja poslove u skladu sa sistematizacijom radnih mjesta i opisom poslova radnog mjesta direktora.

Direktoru/ici pripada osnovna plata u skladu sa metodologijom Ministarstva za obrazovanje, nauku, kulturu i sport ZE-DO kantona.
Napomena: Terminološko korištenje ženskog ili muškog roda u ovom javnom konkursu podrazumijeva uključivanje oba roda.

III   USLOVI ZA IZBOR
a) Opći uslovi:

 Kandidat za direktora/icu mora ispunjavati sljedeće opće uslove: 

1. da je stariji od 18 godina; 

2. da je državljanin Bosne i Hercegovine;

3. da je zdravstveno sposoban za obavljanje poslova i radnih zadataka direktora.

b) Posebni uslovi:

Pored općih, kandidat za direktora/icu mora ispunjavati i sljedeće posebne uslove: 

a) Da ima završen VII stepen stručne spreme (ili drugi ciklus studija po Bolonjskom sistemu, sa najmanje 240 ECTS bodova);

b) Da se ističe izuzetnim organizacionim i radnim sposobnostima;

c) Da poznaje rad na računaru i jedan strani jezik;

d) Da nije otpušten iz radnog odnosa ili državne službe kao rezultat disciplinske mjere, u periodu od prethodne tri godine od dana objavljivanja javnog konkursa za izbor i imenovanje direktora; 

e) Da protiv kandidata nije potvrđena optužnica ili izrečena pravosnažna presuda ili mjera za jedno ili više krivičnih djela za koja se odredbama važećeg Krivičnog zakona Federacije Bosne i Hercegovine može izreći kazna zatvora u trajanju od tri mjeseca i više; 

f) Da se na kandidata ne odnosi član IX tačka 1. Ustava Bosne i Hercegovine;

g) Da nije član tijela ili organa političke stranke.
IV  SADRŽAJ PRIJAVE I DOKAZI  
Uz svojeručno potpisanu prijavu za učešće na javnom konkursu kandidati su dužni dostaviti dokumentaciju (originale ili ovjerene fotokopije -  ne starije od šest mjeseci), kako slijedi:

a) Biografiju (sa kontakt podacima);

b) Izvod iz matične knjige rođenih; 

c) Uvjerenje o državljanstvu; 

d) Diplomu o stručnoj spremi;

e) Dokaz o poznavanju rada na računaru i stranog jezika;

f) Potvrdu ili uvjerenje o radnom iskustvu koje izdaje Porezna uprava; 

g) Izjavu kandidata da nije obuhvaćen odredbama člana IX 1. Ustava Bosne i Hercegovine, ovjerenu od strane nadležne službe Gradske uprave; 

h) Izjavu kandidata da nije otpušten iz radnog odnosa ili državne službe kao rezultat disciplinske mjere, u periodu od prethodne tri godine od dana objavljivanja javnog konkursa za izbor i imenovanje direktora, ovjerenu od strane nadležne službe Gradske uprave; 

i) Izjavu kandidata da nije član tijela ili organa političke stranke, ovjerenu od strane nadležne službe Gradske uprave; 

j) Pisani razvojni plan i program rada Biblioteke za mandatni period
k) Ljekarsko uvjerenje
l) Uvjerenje o nevođenju krivičnog postupka
m)  Uvjerenje o nekažnjavanju.
Napomena: Samo izabrani kandidat je u obavezi dostaviti ljekarsko uvjerenje, uvjerenje o nevođenju krivičnog postupka i uvjerenje o nekažnjavanju, u roku od 15 dana od dana zaprimanja obavještenja o njegovom izboru kao najboljeg kandidata.
V   NAČIN I ROK DOSTAVLJANJA PRIJAVE I DOKAZA
Prijave sa traženom dokumentacijom kandidati mogu dostaviti lično ili preporučenom poštom na adresu:

JU GRADSKA BIBLIOTEKA VISOKO

Prijeko bb- Kulturni centar Altindag

71300 Visoko

sa naznakom: „NE OTVARAJ – PRIJAVA NA  JAVNI KONKURS“.
Rok za podnošenje prijava na ovaj javni konkurs je 15 (petnaest) dana od dana objavljivanja u sredstvima javnog informisanja.

Nepotpune, neblagovremene i neuredne prijave, prijave kandidata  koji ne ispunjavaju uslove ovog javnog oglasa, kao i kopije tražene dokumentacije koje nisu ovjerene, neće se uzimati u razmatranje.

Kandidati koji blagovremeno dostave potpunu dokumentaciju traženu tekstom ovog javnog konkursa bit će o tome pismeno obaviješteni i pozvani na intervju.
VI NAPOMENA
Javni oglas će biti objavljen u Službenim novinama FBiH, dnevnim novinama, na web stranici Gradske uprave Visoko, te dostavljen JU Služba za zapošljavanje ZDK.


PREDSJEDNICA UO

Hatidža Alihodžić, s. r.
